
 

Haitian Creole 

 

Pou Piblikasyon Imedya: 23 desanm 2013 

GOUVÈNÈ CUOMO ANONSE GENYEN MACHE AGRIKÒL IVÈ SOU OPEN.NY.GOV KOUNYE A 

 

Mache Agrikòl Ivè Rive nan pi Gwo Kantite ki janm genyen nan Eta New York Ane sa; Kantite Mache 

Ogmante nan190% sou 6 Lane ki sot Pase yo 

 

Gouvènè Andrew M. Cuomo jodi a te anonse genyen adrès 116 mache agrikòl ivè – pi gwo kantite depi 

toutan nan Eta New York – pou kounye a sou sitwèb enfòmasyon transparan eta a sou Open.ny.gov. 

Sitwèb transparans enfòmasyon konplè sa pral ede founi Nouyòkè yon mannyè byen fasil pou chèche 

mache agrikòl toupre lakay yo pandan sezon ivè sa. 

 

“Ak plis pase 100 mache agrikòl ivè atravè eta a, Nouyòkè ak vizitè ka achte ak sipòte agrikiltè nou yo 

pandan tout lane,” te deklare Gouvènè Cuomo. “Non sèlman mache sa yo bay agrikiltè nou yo yon 

okazyon pou yo vann pwodi pa yo, men tou yo pèmèt moun jwenn plis manje fre ki bon pou lasante nan 

kominote ki defavorize yo. Kidonk ivè sa, m ankouraje Nouyòkè itilize Open.ny.gov pou jwenn ak vizite 

yon mache nan katye pa yo.”  

 

Kantite mache agrikòl nan Eta New York ogmante nan190 pousan depi lane 2007.  

• Sezon 2007-2008 - 40 mache ivè 

• Sezon 2008-2009 - 60 mache ivè 

• Sezon 2009 -2010 ak 2010-2011 – 87 mache ivè 

• Sezon 2011-2012 - 94 mache ivè 

• Sezon 2012-2013 - 110 mache ivè 

• Sezon 2013-2014 - 116 mache ivè  

 

Alòske konsomatè pral genyen plis chwa nan mache agrikòl yo pandan peryòd kwasans lan, mache 

agrikòl ivè yo ofri divès kalte chwa pandan sezon fèt sa, tankou pòmdetè, zonyon, chou, legim vèt (chou 

frize ak kad), kouwòn flè ak abdenwèl. Anplis, pi fò kouj miske yo vann ant mitan mwa novanm ak fen 

mwa desanm. Mache ivè benefisye agrikiltè paske y ap bay yo yon fowòm pandan tout lane pou pote 

pwodi yo sou mache a.  

Komisyonè Agrikilti Eta pa Entèrim, James B. Bays, te di konsa, “Pandan sezon ivè sa, plizyè douzèn 

mache agrikòl pral bay Nouyòkè yon okazyon pou yo sipòte agrikilti lokal ansanm ak ekonomi lokal la. M 

ankouraje tout Nouyòkè tyeke sitwèb Open Data a epi vizite yon mache agrikòl ivè tou pre yo pandan 

sezon fèt sa.”  

 

Nan mwa mas, Gouvènè a te lanse open.ny.gov pou bay - pou premye fwa - yon grenn kote byen fasil 

pou jwenn enfòmasyon ki soti nan ajans, lokalite ak gouvenman federal Eta New York. Sitwèb la bay 

enfòmasyon sou devlopman ekonomik, sante, lwazi ak sèvis piblik. 

 

Fich done Mache Agrikòl la gen ladann enfòmasyon detaye sou lè fonksyònman ak kote mache agrikòl 

kominotè yo ye ak tou non ak nimewo telefòn manadyè mache a. 

Lis Mache Agrikòl Ivè: https://data.ny.gov/d/3tmh-kuni  

Kat Mache Agrikòl Ivè: https://data.ny.gov/d/88k7-ujm4  

 

Pou konfime lè ak kote yo ye anvan w deplase, kontakte mache lokal la. 

